
ЗАПИСНИК ОД СОСТАНОК
ПОСЕТА НА ЛОКАЦИЈАТА ЗА ИЗВЕДБА НА РАБОТИТЕ, 30.11.2018 Г.

БАРАЊЕ ЗА ДОСТАВУВАЊЕ ПОНУДИ БР.30/2018 – 
„Реконструкција и изведба на партерно и хортикултурно решение на постоечка тераса 
на Градскиот трговски центар – Скопје“


Состанокот започна 11 часот и 20 минути. Присутни (листа со потписи во прилог) беа: 
· претставници од 5 фирми, 
· од ГТЦ АД: генералниот директор, техничкиот директор и двајца шефови на служби одговодни за одржување (водовод, канализација, конструкција итн.), 
· од фирмата-проектант: одговорниот проектант и стручњакот за хортикултура, 
· [bookmark: _GoBack]од УНДП: Проектен Координатор и Претставник за јавни набавки.
Генералниот директор на ГТЦ АД во поздравното обраќање нагласи дека очекува фирмата што ќе го добие тендерот да одржува континуирана комуникација со ГТЦ преку техничкиот директор за сите детали во врска со проектот, со цел да се воспостави добра соработка и проектот да успее.

Посетата на локацијата на лице место се состоеше од општа дискусија околу практични аспекти од изградбата: 
· распоредот и физичката локација на елементите (столбови, носачи) од постојната конструкција
· материјалните и изведбените карактеристики на постојната конструкција
· начинот и местото за дотур на материјали и одвезување на шутот, проблематичноста на главниот пристапен пат, како и можноста делумно да се реши со посебен возен режим за времетраењето на работите. Управата на ГТЦ потврди поддршка преку воспоставување посебен сообраќаен режим и затворање на главната улица доколку тоа биде потребно; 
· рушењето и отстранувањето на старите постојни слоеви, недостатокот на веродостојни податоци за состојбата во која се наоѓаат и на каква ситуација, воопшто, би се наишло при рушењето
· ризиците од прокапување/поплавување и опциите за заштита на целокупната структура во текот на рушењето и по отстранувањето на постојните слоеви, со оглед на значителната површина на објектот 
· акцент врз изолацијата на новите слоеви и варијантите за нејзина изведба, со оглед на значителната површина на објектот, итн.
По враќањето во салата за состанок немаше дополнителни прашања. Единствено беше замолено, од сите присустни потенцијални наддавачи, УНДП на вебсајтот да обезбеди конечни ажурирани верзии од сите елементи на проектната документација и за тоа да ги извести присутните колку што е можно поскоро.
Одговорниот проектант потврди дека ажурирана предмер-пресметка што ќе содржи одговори на сите поставени прашања ќе биде доставена до УНДП и поставена на вебсајтот во најскор можен рок. Исто така, ова ќе влијае и врз продолжувањето на рокот за доставување понуди.

